
Die E-NUUSBLAD met die verlede, hede en toekoms 

DIE KRUGERSTANDBEELD – VERVOLG 
 

Deur Ronel Theart. 
 

Van Wouw was daarop gestel om alles in die fynste besonderhede weer te gee: selfs 
'n deurgeloopte skoen moes duidelik herkenbaar wees. As gevolg hiervan het die 
vorming van net één van die sittende Boerebrandwagte hom drie en 'n halwe maande 
geneem. Ten spyte van 'n konstante werkstempo, het die komplikasies en 'n tydelike 
siekte veroorsaak dat Van Wouw op die vooraf bepaalde datum van 1 April 1899 nog 
nie gereed was nie. Staatsekretaris dr. Leyds het op aandrang van Van Wouw met 
Marks die situasie bespreek en Marks het Van Wouw nog 'n jaar gegun. Marks se 
vennoot in Londen, die heer Lewis, het Van Wouw dikwels gekontak om te hoor hoe 
ver hy met die opdrag is. Dit was tot groot ergernis vir Van Wouw, by wie dié 
belangstelling die indruk gewek het dat Lewis "heel weinig benul van kunst" het en 
"denken dat men even zoo gemakkelyk een beeld maakt als men een plank schaaft". 
Hy het aan Lewis geantwoord "dat ik nooit ter wille van eenige winst in tyd zoo 'n werk 
als het Kruger monument en myn naam opofferen zal". Hy het ook kort daarna aan sy 
vader geskryf: 
 
"...zy kunnen hoog of laag springen, ik werk rustig voort, doe myn plicht en tracht te 
verwezenlyken wat ik gedacht heb, n.l. het volkomen nationaal karakter van het 
Transvaalsche volk en zyn Kruger. 't Zou immers bespottelyk zyn ter wille van enige 
maanden winst iets te gaan opofferen, en wel van een werk dat daarvoor altyd staat 
en door iedereen beoordeeld wordt. Het zou my meer grieven als myn werk niet gelukt 
was, maar daar sal ik voor zorgen. Toch moet U of door middel van een ander met den 
Heer Marks daarover spreken. Want ik sta alleen voor zoo 'n werk." 
 
Marks kon hom nie vereenselwig met president Kruger se wens dat die beeld in 
Burgerspark opgerig moet word nie, volgens hom sou dit dan vir die publiek 
weggesteek wees. Volgens Marks moes dit "in het centrum der stad" opgerig word, 
waar "ieder bezoeker van onze hoofdstad direct het beeld in het oog krijgen zal": vir 
hom was die ideale plek "ten westen van het kerkgebouw op het kerkplein alhier en 
juist tusschen het Goevernementsgebouw en het Hooggerechtshof". Die Uitvoerende 
Raad (waarvan Kruger die voorsitter was) het die voorstel vyf maande lank oorweeg 
en dit op 2 Junie 1899 goedgekeur. 
 

 

 

 

 
 
 

 



  

Links: Anton van Wouw by van die Burgerbeelde in 
Rome.(Foto: Universiteit  Pretria Kuns Argief – Anton van Wouw 
versameling) 
 

Onder: Die voetstuk van die beeld reeds voor die uitbreek 
van die Anglo-Boereoorlog op kerkplein opgerig.(Foto: 
Nasionale argief) 
 

Heel-onder: Dankdiens op Kerkplein 8 Junie 1902 met die 
voetsuk van die monument op die voorgrond.(Foto: 
Nasionale argief) 
 

Let daarop dat dit nie die voetstuk is van die huidige 
monument op Kerkplein nie.(Lees volgende week meer hieroor) 

 Soetfontein Guest Farm 
 

 
  

Soetfontein Guest Farm is a turn of the century family-owned farm offering a traditional farm-style stay. Here 
guests will experience the peace and quiet of the countryside and the relaxing atmosphere, amidst the Kalahari 

Bushveld, the ideal location to switch off from your daily routine. Making it a memorable location for 
accommodation bookings, planning your perfect function or wedding. 

Contact: 0828889547 / 0828084168, www.soetfontein.co.za, reservations@soetfontein.co.za 
 

 

 



 
  



 
 
 
 
 


